EUSKAL HERRIKO AGINTARITZAREN ALDIZKARIA 168. zk.

2013ko irailaren 4a, asteazkena

BESTELAKO XEDAPENAK

HERRI ADMINISTRAZIO ETA JUSTIZIA SAILA

AGINDUA, 2013ko uztailaren 17koa, Herri Administrazio eta Justiziako sailburuarena, Fundacion
Gondra Barandiaran fundazioaren estatutuen aldaketa Euskal Autonomia Erkidegoko Funda-
zioen Erregistroan inskribatzeko dena.

Aztertuta geratu da Euskal Autonomia Erkidegoko Fundazioen Erregistroan inskribatzeko eska-
tzen duen espedientea. Hona hemen

AURREKARIAK

Lehenengoa.— 2013ko maiatzaren 24an, Herri Administrazio eta Justizia Sailaren Erregistroan,
sarrera eman zaio Sara Ortiz de Urbina Zubia andreak Fundacién Gondra Barandiaran fundazioa-
ren izenean aurkeztutako eskabideari.

Eskabidearekin batera, honako eskritura publikoaren kopia baimendua aurkeztu da: izenda-
tzeei eta estatutuak aldatzeari buruzkoa; 2013ko maiatzaren 10ean, Jaime Oraa Oraa Deustuko
Unibertsitateko errektoreak egiletsitakoa, hain justu ere Bilboko José Antonio Isusi Ezcurdia nota-
rioaren aurrean (protokolo-zenbakia: 1594).

Eskrituran bertan honako artikulu hauek aldatzen direla jasota dago: 18.a (hemendik aurrera
17.a, 19.a (hemendik aurrera 18.a, 27.a (hemendik aurrera 26.a. Artikulu horiek estatutuen testu
bateginaren ondoriozko idazketa izango dute eta 17. artikulua kentzen da, zeinak, fundatzailea hil
eta gero, ez baitu zentzurik.

Bigarrena.— Administrazio Erregistroen eta Toki Araubidearen Zuzendaritzako Zerbitzu Tekni-
koek espediente hori aztertu eta ebazpen-proposamena egin dute.

ZUZENBIDEKO OINARRIAK

Lehenengoa.— Herri Administrazio eta Justiziako sailburuari dagokio fundazioaren estatutuen
aldaketa inskribatzeko espedientea agindu bidez ebaztea. Hala ezarrita dago: Euskal Autonomia
Erkidegoko Fundazioen Legearen 40. artikuluan; Euskal Autonomia Erkidegoko Fundazioen Erre-
gistroaren Erregelamendua onartzen duen ekainaren 19ko 101/2007 Dekretuaren 3. artikuluan;
eta, Lehendakariak abenduaren 15ean Euskal Autonomia Erkidegoaren Administrazioko sailak
sortu, ezabatu eta aldatzeko eta horien egitekoak eta jardun-arloak finkatzeko eman zuen 20/2012
Dekretuaren 6.1.r) artikuluan.

Bigarrena.— Espediente honi funtsezko iritzitako datu eta agiriak erantsi zaizkio, eta, bereziki,
hauek: Euskal Autonomia Erkidegoko Fundazioei buruzko ekainaren 17ko 12/1994 Legearen 31.
artikuluan, eta Euskal Autonomia Erkidegoko Fundazioen Erregistroaren Erregelamendua onar-
tzen duen ekainaren 19ko 101/2007 Dekretuaren 44. artikuluan eskatutakoak. Aplikagarriak diren
lege eta erregelamenduetan ezarritakoarekin bat dator aldaketa.

Ikusirik aipatutako arauak eta aplikatzekoak diren gainerako arauak, honako hau

EBAZTEN DUT:

Lehenengoa.— Honako artikulu hauetan egindako aldaketak onartzea: 18.a (hemendik aurrera
17.a, 19.a (hemendik aurrera 18.a, 27.a (hemendik aurrera 26.a. Artikulu horiek estatutuen testu
bateginaren ondoriozko idazketa izango dute eta 17. artikulua kentzen da, zeinak, Bilboko Funda-
cion Gondra Barandiaran fundazioaren fundatzailea hil eta gero, ez baitu zentzurik.

Bigarrena.— Fundazioaren estatutuetan egindako aldaketa hori Euskal Autonomia Erkidegoko
Fundazioen Erregistroan inskribatu dadila agintzea. Inskripzioa agindu honen dataz egingo da, eta
2013ko maiatzaren 10ean, Jaime Oraa Oraa Deustuko Unibertsitateko errektoreak (Bilboko José
Antonio Isusi Ezcurdia notarioaren aurrean, protokolo-zenbakia: 1594) egiletsitako eskritura publi-
koan ezarritakoari jarraituko zaio.

Hirugarrena.— Agindu hau Euskal Herriko Agintaritzaren Aldizkarian argitaratzea eta fundazioari
bidaltzea.

Agindu honek amaiera ematen dio administrazio-bideari, eta, beraren aurka, berraztertzeko
errekurtsoa aurkeztu ahal izango zaio Herri Administrazio eta Justiziako sailburuari, hilabeteko
epean, agindua jakinarazi eta biharamunetik aurrera; edo bestela, administrazioarekiko auzi erre-
kurtsoa aurkez daiteke Euskal Autonomia Erkidegoko Auzitegi Nagusiko Administrazioarekiko
Auzietako Salan, bi hilabeteko epean, agindua jakinarazi eta biharamunetik aurrera.

Vitoria-Gasteiz, 2013ko uztailaren 17a.

Herri Administrazio eta Justiziako sailburua,
JOSU INAKI ERCORECA GERVASIO.

